
Pérditésim

Miré se vini né informimin javor t&€ Dhomave té Specializuara té Kosovés, ku synojmé t'u ofrojmé gazetaréve
informacion té pérditésuar mbi zhvillimet e fundit né Gjykaté dhe mundésiné pér té béré pyetje.

Meé 26 shkurt, Paneli i Gjykatés sé Apelit rrézoi apelin e Isni Kilajt kundér vendimit té Gjykatésit té Procedurés
Paraprake mbi paraburgimin, té datés 5 janar. Paneli i Apelit konfirmoi konstatimin e Gjykatésit té Procedurés
Paraprake se kushtet e propozuara prej Mbroijtjes, pérfshiré dorézaning, do té ishin té pamjaftueshme pér té
zvogéluar rrezikun qé z. Kilaj té arratiset, té pengojé ecuriné e procesit, ose té kryejé krime té tjera.

Né gjykimin e Hashim Thagit, Kadri Veselit, Rexhep Selimit dhe Jakup Krasniqit, déshmitari i 47-té i thirrur nga
Prokuroria dha déshmi té hénén. Personi ishte déshmitar i mbrojtur, i cili, sipas pérmbledhjes sé lexuar prej
Prokurorisé né sallén e gjyqit, ishte banor i Prizrenit gé u mor dhe mbajt i ndaluar prej anétaréve té UCK-sé
né gershor té 1999.

Té mérkurén, déshmitari i 48-té i thirrur prej Prokurorisé déshmoi pérmes videolidhjes, me masa mbrojtése.
Sipas pérmbledhjes, edhe ky déshmitar ishte banor i Prizrenit gé u mor dhe mbajt i ndaluar prej anétaréve té
UCK-sé né gershor té 1999.

Né té njéjtén c¢éshtje gjyqésore, mé 27 shkurt, Trupi Gjykues Iéshoi vendim lidhur me kérkesén e Rexhep
Selimit pér rishikim gjygésor té vendimeve té marra prej Administratores né lidhje me vizitat dhe
komunikimet e tij né objektin e paraburgimit t& DHSK-sé.

Ndér konstatimet e tjera, Trupi Gjykues pércaktoi se vendimi i Administratores pér mbikéqyrjen aktive té disa
thirrjeve telefonike ishte pjesé e kompetencave té saj, si dhe i domosdoshém e proporcional, duke rrézuar
késhtu kérkesén e Selimit pér prapésim té vendimit. Sidoqofté, Trupi Gjykues prapésoi vendimin pér té mos
i lejuar njé thirrje telefonike té akuzuarit nga njé person specifik dhe urdhéroi Administratoren té mos
refuzojé thirrje té tilla, pérveg nése kjo diktohet prej rrethanave té reja.

Sa pér kujtesé: mé 1 dhjetor, Trupi Gjykues léshoi njé vendim lidhur me modifikimin e kushteve té
paraburgimit pér tre nga té akuzuarit: Hashim Thagin, Kadri Veselin dhe Rexhep Selimin, pasi konstatoi se
duket se tre té akuzuarit u kané dhéné vizitoréve informacion konfidencial té& marré né kontekstin e procesit
gjyqésor, ose té dhéné gjaté déshmive té déshmitaréve té mbrojtur.

Né kuadér té kétyre masave, Trupi Gjykues urdhéroi gé thirrjet telefonike té kétyre tre té akuzuarve duhet
té marrin miratimin paraprak té Administratores dhe gjykatésit udhézuan Administratoren g€, para miratimit
té thirrjeve, té sigurojé se bashkébiseduesi i mundshém nuk ka kryer sjellje té papajtueshme me integritetin
e procesit gjygésor ose mbrojtjen e informacionit konfidencial.

Né té njéjtin Vendim, Trupi Gjykues po ashtu urdhéroi Administratoren té kryejé mbikéqyrje aktive (pér té
cilat té akuzuarit duhet té njoftohen) té vizitave dhe komunikimeve me videolidhje dhe me audio, kur
Administratorja né ushtrimin e funksionit té vet apo me udhézim té Trupit Gjykues kur éshté e nevojshme,
konstaton se kjo éshté e domosdoshme pér sigurimin e integritetit té procesit gjygésor, mbrojtijen e
informacionit konfidencial dhe/ose pér garantimin e respektimit té masave té urdhéruara né vendim.

Ndér lajme té tjera: Ekipi i Programit pér Komunikim dhe Ndérgjegjésim i DHSK-sé kété javé ndodhet né vizité
né Kosové ku po takohet me studenté té drejtésisé dhe pérfagésues té shoqgérisé civile né Prishtiné, Mitrovicé
dhe Hogé té Madhe. Qé prej 2018, ky ekip éshté takuar me mbi 3,500 persona né gjithé Kosovén dhe ka
dhéné informacione pér gjykatén, ka dégjuar piképamjet e njerézve dhe u éshté pérgjigjur pyetjeve té tyre.

Pyetje nga gazetarét

Nuk pati pyetje

